
“YENGIL SANOAT 
KORXONALARINI QO‘LLAB-
QUVVATLASH CHORALARI 
HAQIDA” 

Otaxanova Umida Olim qizi
Toshkent davlat iqtisodiyot universiteti mustaqil izlanuvchi
Alfraganus universiteti nodavlat oliy ta’lim tashkiloti, 
“Moliya” kafedrasi o‘qituvchisi 
umidaotaxanova199490@gmail.com
ОRCID  0009-0001-1456-7169

Annotatsiya: Maqolada yengil sanoat korxonalarini, katta biznes va kichik va o‘rta tadbirkorlik subyektlarini qo‘llab-
quvvatlash dasturlari o‘rganilgan, ushbu sohadagi korxonalarga soliq imtiyozlari berish orqali ularning soliq yukini 
kamaytirish choralarini tahlil qilingan. Bu tadbirlar ushbu iqtisodiy sektorning iqtisodiy barqarorligini oshirishga va sanoat 
korxonalarining investitsiya jozibadorligini yaxshilashga olib keladi. Hozirgi kunda eng samarali va dolzarb bo‘lgan 
imtiyozli kreditlash dasturlari ko‘rib chiqilgan bo‘lib, ular investitsiyalarni rag‘batlantirishning eng samarali vositalaridan 
biri hisoblanadi. 2020-yildan 2024-yilgacha bo‘lgan davrda yengil sanoat kompleksining holatini aks ettiruvchi statistik 
material to‘plandi va tuzilmalandi, bu esa soliq yuklari, kreditlash, biznes faoliyati kabi ko‘rsatkichlar asosida amalga 
oshirilgan.

Kalit soʻzlar: To‘qimachilik sanoati, soliq yuki, yengil sanoat, soliq imtiyozlari, investitsiyalarni rag‘batlantirish, imtiyozli 
kreditlash, kapital qo'yilmalarni rag‘batlantirish.
Abstract: The article examines support programs for light industry enterprises, large businesses, and small and medium-
sized entrepreneurship subjects. It also analyzes measures to reduce tax burdens by providing tax incentives to these 
enterprises. These initiatives contribute to enhancing the economic stability of this sector and improving the investment 
attractiveness of industrial companies. Currently, the most effective and relevant preferential lending programs have been 
reviewed, which are considered one of the most effective tools for stimulating investments. Statistical materials reflecting 
the state of the light industry complex were collected and structured for the period from 2020 to 2024, based on indicators 
such as tax burdens, lending, and business activity.

Key words: Textile industry, tax burden, light industry, tax incentives, investment stimulation, preferential lending, 
stimulation of capital investments.
Аннотация: В статье изучены программы поддержки предприятий легкой промышленности, крупных и малых 
и средних бизнес-субъектов, а также проанализированы меры по снижению налогового бремени путем 
предоставления налоговых льгот этим предприятиям. Эти мероприятия способствуют повышению экономической 
стабильности данного сектора экономики и улучшению инвестиционной привлекательности промышленных 
предприятий. В настоящее время рассмотрены наиболее эффективные и актуальные программы льготного 
кредитования, которые считаются одними из самых действенных инструментов стимулирования инвестиций. За 
период с 2020 по 2024 годы были собраны и структурированы статистические материалы, отражающие состояние 
комплекса легкой промышленности, что было осуществлено на основе показателей налогового бремени, 
кредитования и бизнес-активности.

Ключевые слова: Текстильная промышленность, налоговая нагрузка, легкая промышленность, налоговые льготы, 
тимулирование инвестиций льготное кредитование, cтимулирование капитальных вложений.

K I R I S H
Yengil sanoat korxonalarini qo‘llab-quvvatlash, davlat iqtisodiyotining muhim tarmog‘ini rivojlantirish va 

modernizatsiya qilishda ajralmas ahamiyatga ega. Ushbu soha nafaqat milliy ishlab chiqarishni oshirish, balki 
ish o‘rinlarini yaratish, mahalliy brendlarni rivojlantirish va xalqning turmush darajasini yaxshilashda ham muhim 
rol o‘ynaydi. Bugungi kunda yengil sanoat – bu zamonaviy texnologiyalar, innovatsion yechimlar va ekologik 
toza mahsulotlar ishlab chiqarishga qaratilgan bir soha bo‘lib, u nafaqat iqtisodiy barqarorlikni ta’minlash, balki 
ijtimoiy barqarorlikka ham hissa qo‘shadi.

O‘zbekistonda yengil sanoat korxonalarini qo‘llab-quvvatlash choralarining kuchaytirilishi, ushbu sohaning 
raqobatbardoshligini oshirishga va xalqaro bozorlarda muvaffaqiyatli faoliyat yuritishiga yordam beradi. Bunga 
qator tadbirlar va dasturlar orqali erishilishi mumkin: moliyaviy yordamlar, soliq imtiyozlari, ta’lim va malaka 
oshirish dasturlari hamda innovatsion loyihalarni amalga oshirishni rag‘batlantiruvchi mexanizmlar. Ushbu 
maqolada yengil sanoat korxonalarini qo‘llab-quvvatlashga oid mavjud chora-tadbirlar, ularning afzalliklari va 
kelajakdagi istiqbollari haqida batafsil ma’lumot beriladi.

Shuningdek, O‘zbekiston Respublikasi Prezidenti “Paxta-to‘qimachilik klasterlari faoliyatini qo‘llab-
quvvatlash, to‘qimachilik va tikuv-trikotaj sanoatini tubdan isloh qilish hamda sohaning eksport salohiyatini 
yanada oshirish chora-tadbirlari to‘g‘risida” gi PF-2-sonli Farmonida maqsad etib,  investitsiyalar, sanoat va 
savdo vazirligi, “O‘zto‘qimachiliksanoat” uyushmasining to‘qimachilik va tikuv-trikotaj sanoatini davlat tomonidan 
keng miqyosda qo‘llab-quvvatlash orqali 2023-yil yakuni bilan sohaning eksport salohiyatini 5 milliard AQSh 
dollariga yetkazish, tikuv-trikotaj mahsulotlari ishlab chiqarish quvvatlaridan foydalanish darajasini 65 foizdan 
81 foizga oshirish, 35 mingta bo‘sh ish o‘rinlarini to‘ldirish, jumladan ijtimoiy daftarlarga kirgan aholini ish bilan 
ta’minlash ketirilgan[1]. So‘nggi yillarda investitsiyalar va yangi texnologiyalarni faol jalb qilish orqali sanoat 
samaradorligi sezilarli darajada oshdi. Masalan, o‘tgan yili 8 milliard 200 million dollarlik to‘qimachilik va 
tikuvchilik-trikotaj mahsulotlari ishlab chiqarilgan, bu yetti yil avvalgidan 4,2 baravar ko‘p ekanligini kuzatishimiz 
mumkin[2]. O‘zbekiston Respublikаsi Prezidenti SH.Mirziyoyevning 2023-yil 2-sentabrdаgi “To‘qimachilik 
sanoatini moliyaviy qo‘llab-quvvatlash bo‘yicha qo‘shimcha chora-tadbirlar to‘g‘risida”gi qаror[3].

M A V Z U G A  O I D  A D A B I Y O T L A R  S H A R H I
Yengil sanoat, odatda, mato, kiyim-kechak, poyabzal va boshqa iste’mol mollari ishlab chiqarish bilan 

bog‘liq. Ushbu soha iqtisodiyotning muhim qismi bo‘lib, ish o‘rinlari yaratish va mahalliy ishlab chiqarishni 
rivojlantirishda ahamiyatga ega.

U.A. Yuldasheva o‘z ilmiy ishlarida soliq yuki darajasini optimal baholanishi bir tomondan korxonalar 
moliyaviy-xo‘jalik faoliyatini rag‘batlantirsa, ikkinchi tomondan davlat byudjet daromadlarining barqaror 
sur’atlarda tushib turishini ta’minlaydi deb ta’kidlagan[4]. 

Q. Yahyoyev fikriga ko‘ra «Soliq to‘lovchilarni soliqdan ozod etish, ular to‘laydigan soliq miqdorini (soliq 
bazasini) kamaytirish yoki soliq to‘lash shartini yengillashtirish soliq imtiyozidir»[5]. Shuningdek, ushbu 
iqtisodchining ta’kidlashicha, soliq imtiyozi degan termin o‘rniga soliq yengilligi termini bu jarayonning mohiyatini 
ochib beradi. 

Sh. Gataulin soliq imtiyozlariga quyidagicha ta’rif beradi: «Soliq imtiyozlari amaldagi qonunlarga muvofiq 
ravishda soliqlardan to‘liq yoki qisman ozod qilishdir (imtiyozlar, chegirib tashlashlar va hokazo)».[6] 

T. Malikovning ta’kidlashicha soliq imtiyozlari deganda soliq to‘lovchining soliq majburiyatlari hajmining 
to‘liq yoki qisman qisqarishi, to‘lov muddatining kechiktirilishi yoki orqaga surilishi tushuniladi.[7]

T A D Q I Q O T  M E T O D O L O G I YA S I
Mavzuni ilmiy o‘rganish, mantiqiylik, tahlil va tadqiq etish jarayonida tizimli tahlil va ilmiy abstraktsiya kabi 

usullardan foydalanilgan. Maqolada, to‘qimachilik sanoati rivojlanishining joriy holati va uning global iqtisodiyot 
sharoitida tutgan o‘rni, mamlakat milliy iqtisodiyotida to‘qimachilik sanoatini roli va ahamiyatiga mos ravishda 
ilmiy taklif hamda amaliy tavsiyalar berilgan. 

T A H L I L  V A  N A T I J A L A R .
Jahon Banki maʼlumotlariga koʻra, 2024-yilda Oʻzbekistonning real YaIM oʻsishi 6,5% ni tashkil etgan (2023-

yilda 6,3%).[8]. Real investitsiyalar 27,6% ga oʻsgan, bu asosan markazlashgan investitsiyalar va toʻgʻridan-
toʻgʻri xorijiy investitsiyalar hisobiga amalga oshgan hamda moliyaviy qoʻllab-quvvatlash mexanizmlari yo‘nalishi 
bo‘yicha 2020-2025 yillarga moʻljallangan Bank tizimi islohoti strategiyasi doirasida davlat banklarining ulushini 
78% dan 40% gacha kamaytirish maqsad qilib qoʻyilgan. Bu yengil sanoat korxonalari uchun moliyaviy xizmatlar 
liberalizatsiyasini va kredit olish imkoniyatlarini kengaytirishni taʼminlaydi.

	 2023-2024-yillarda hukumat tomonidan energiya tariflarini liberalizatsiya qilish jarayoni boshlangan. Bu 
islohot yengil sanoat korxonalari uchun energiya ta’minoti tizimini modernizatsiya qilish va investitsiyalarni jalb 
qilish uchun muhim ahamiyat kasb etadi. Xalqaro energetika agentligi (IEA) maʼlumotlariga koʻra, Oʻzbekistonda 
2030-yilgacha quyosh energetikasi rivojlantirishning yoʻl xaritasi ishlab chiqilgan. Bu yengil sanoat korxonalari 
uchun arzon va barqaror energiya manbalari yaratish imkoniyatlarini beradi.[9] 

XVF maʼlumotlariga koʻra, 2025-yil oxirida inflyatsiya 8% atrofida barqarorlashishi kutilmoqda. Qattiq 
makroiqtisodiy va makroprudentsial siyosat hamda strukturaviy islohotlarning davom etishi yengil sanoat 
korxonalari uchun barqaror iqtisodiy muhit yaratadi.[10]

Yengil sanoatda soliq yuki deganda, ushbu sohada faoliyat yurituvchi korxonalarga va tadbirkorlarga 
qo‘yiladigan soliq va boshqa majburiyatlar tushuniladi. Soliq yuki — bu iqtisodiy sub’ektlar uchun to‘lanishi 
kerak bo‘lgan soliq miqdori, shuningdek, bu soliqning iqtisodiy faoliyatga ta’siri. Yengil sanoat yo‘nalishi bo‘yicha 
faoliyat ko‘rsatayotgan korxonalar soni -2,995 (ishlab chiqarish sohalarida) Davlat ulushi aynan yengil sanoat 
tarmog‘ida -65%ni tashkil etadi asosiy korxonalar asosida. 

Quyidagi jadvalda O‘zbekistonda yengil sanoat korxonalarining soliq yuki statistikasi (2019-2024)[11] .

Jadval 1. O‘zbekistonda yengil sanoat korxonalarining soliq yuki statistikasi (2019-2024)

Ko‘rsatkich Korporativ soliq QQS (Qo‘shilgan 
qiymat solig‘i Dividend solig‘i Ijtimoiy to‘lovlar

2019 24% (progressive) 20% 10% 25%

2020 20% 15% 10% 15%

2021 20% 12% 5% 12%

2022 15% 12% 5% Bekor qilindi

2023 15% 12% 5% Bekor qilindi

2024 15% 12% 5% Bekor qilindi

Jadvalga ma’lumotlariga asoslanib, ko‘rishimiz mumkinki, ijtimoiy to‘lovlar 2019 yilda 25% tashkil etgan 
bo‘lsa 2024 yilga kelib yengil sanoat korxonalarini qo‘llab-quvvatlash maqsadida bekor qilindi.  Korporativ soliq 
stavkasi bosqichma-bosqich pasaytirildi. QQS stavkasi 20% dan 15% ga tushirildi.

 Yengil sanoat korxonalari o‘z faoliyatida mahsulotlarni eksport qilishni kengaytirishga alohida e’tibor 
qaratmoqda. Buning samarasida sohada eksport hajmining ortib borayotgani va ichki bozorlarimiz 
mamlakatimizda ishlab chiqarilayotgan sifatli mahsulotlar bilan ta’minlanayotgani kuzatilmoqda. Jumladan, 
o‘tgan yili qiymati 1 milliard dollardan ziyod yengil sanoat mahsulotlari eksport qilindi. O‘tgan davrda eksportchi 
korxonalar soni 254 taga yetdi va bu «O‘zbekengilsanoat» korxonalari umumiy sonining 89 foizini tashkil qiladi. 
Bu ijobiy natijalar davlatimiz tomonidan berilayotgan maxsus imtiyozlar natijasidir.[12]

Jadval 2. O‘zbekiston davlatida yengil sanoat korxonalari uchun maxsus imtiyozlar

Imtiyoz turi Eksport daromadi 
solig‘i Investitsiya loyihalari Ishlab chiqarish 

imtiyozlari

2019-2020 Standart stavka Qisman imtiyoz Cheklangan     

2021-2022 Kamaytirilgan To‘liq imtiyoz Kengaytirilgan

2023-2024 0% To‘liq imtiyoz Kengaytirilgan

Jadval ma’lumotlariga asoslanib, 2022-2023 yillarda Korporativ soliq 15% ga tushirildi (yagona stavka) 
QQS 12% ga kamaytirildi. Ijtimoiy to‘lovlar butunlay bekor qilindi. Eksport daromadlariga 0% stavka joriy qilindi.

O‘zbekiston Respublikasida Soliq yuki dinamikasi[13]

Yil Umumiy soliq yuki Yengil sanoat o‘rtacha yuki O‘zgarishi

2019 32-35% 30-33% Bazaviy yil
2020 28-30% 26-28% -4%
2021 25-27% 23-25% -7%
2022  20-22% 18-20% -12%

2023 18-20% 16-18% -14%

2024 17-19% 15-17% -15%

Jadval ma’lumotlariga asoslanib, ko‘rishimiz mumkinki, 2019-yilda umumiy soliq yuki 32-35% tashkil etgan 
bo‘lsa, 2024’yilga kelib 17-19% foizga bosqichm- bosqich pasaytirilib kelingan. Aynan, yengil sanoat o‘tacha 
soliq yuki 2019- yilda 30-33% ni ko‘satayotgan bo‘lsa 2024 yilga kelib 15-17% ko‘rishimiz mumkin deyarli 15% 
ga kamaygan. 

 Yengil sanoat tarmog‘i korxonalarida boshqaruv faoliyatini o‘zgarishlar muxitiga moslashtirish va zamonaviy 
boshqaruv usullaridan foydalanish katta samaraga olib kelishi va mamlakatning yalpi hududiy mahsulotining 
o‘sishiga katta ta’sir ko‘rsatishi hamda aholining vaqtinchalik ish bilan band bo‘lmagan qismini ish o‘rinlari bilan 
ta’minlashga olib keladi. 

X U L O S A  V A  T A K L I F L A R
O‘tkazilgan tadqiqotlar natijasida yengil sanoat korxonalarining faoliyati rivojlanib borayotgani aniqlangan 

bo‘lsa-da, tarmoqda hali foydalanilmagan ichki imkoniyatlarning mavjudligi qayd etildi.Ushbu imkoniyatlarni 
ro‘yobga chiqarish uchun yengil sanoat korxonalarida boshqaruv faoliyatini takomillashtirish zarur. Globallashuv 
va o‘zgarishlar muhitiga mos boshqaruvni shakllantirish orqali foydalanilmagan salohiyatni samarali ishga 
solish mumkin.

O‘zbekistonda yengil sanoatni rivojlantirish uchun bir qator davlat dasturlari ishlab chiqish ya`ni subsidiyalar 
va imtiyozlar, kichik va o‘rta biznesni moliyalashtirish uchun kreditlar, innovatsion texnologiyalarni joriy etishga 
yordam berish choralari amalga oshirilsa, eksport salohiyati oshgan holda byudjetimizga valyuta tushumlari 
ko‘payadi.

Foydalanilgan adabiyotlar ro‘yxati.
1.	 O‘zbekiston Respublikasi Prezidentining Farmoni, 10.01.2023 yildagi PF-2-son 
2.	 O‘zbekiston Respublikasi Prezidentining 2023 yil 11 sentyabrdagi ““O‘zbekiston-2030” strategiyasi tog‘risida” gi 

PF-158-sonli Farmoni
3.	 ЛЕГКАЯ ПРОМЫШЛЕННОСТЬ КАК ВАЖНЕЙШАЯ ОТРАСЛЬ ПРОИЗВОДСТВА ТОВАРОВ НАРОДНОГО 

ПОТРЕБЛЕНИЯ Российская таможенная академия (Россия, г. Люберцы)
4.	 Туркменского сельского хозяйственного университета им С.А.Ныязова. Туркменстан, город Ашгабад 

ТЕКСТИЛЬНАЯ ПРОМЫШЛЕННОСТЬ В ЭКОНОМИКЕ
5.	 https://www.britannica.com/topic/textile
6.	 TOʻQIMACHILIK SANOATI KLASTERLARI RIVOJLANISHINING NAZARIY VA ILMIY ASOSLARI Oriental Renaissance: 

Innovative, educational, natural and social sciences (E)ISSN:2181-1784 www.oriens.uz SJIF 2023 = 6.131 / ASI Factor 
= 1.7 3(6), June, 2023

7.	 Soliq yukini optimallashtirishning xorij tajribasi va uni O‘zbekistonda qo‘llash imkoniyatlari ORCID: 0000-0001-9993-
8629

8.	 Muallif ishlanmasi
9.	 https://minenergy.uz/uz
10.	 https://www.imf.org/en/home
11.	 muallif tomonidan tayyorlandi
12.	 https://uzts.uz/wp-content/uploads/2022/03/pitch-deck-document_eng_final_print.pdf
13.	 Muallif ishlanmasi

